
Snorri Brend

Hvannasund: Ætlanin er at 
hesin dagurin verður leygar­
dagin í næstu viku, 26. mai.

Í hesum sambandi er ætl­
anin at bygdarfólkið skal 
savna seg um eina ávísa verk­
ætlan, sum skal kunna gerast 
liðug henda dagin.

Her hava allir borgarar 
møguleika at koma við upp­
skotum um verkætlanir, 
sum fólk í felag kunnu loysa 
tá, ella um hon kann býtast í 
fleiri stig.

Tað er so upp til komm­
ununa at avgera, hvør verk­
ætlanin verður, alt eftir prísi, 
staðseting og ikki minst um 

ágóða, soleiðis at verkætlanin 
kann fáa bestu og hægstu 
raðfesting. Freistin at senda 
uppskot inn er 21. mai.

Sjálvur dagurin byrjar 
klokkan 9 við morgunmati 
og kunning á Skúlanum á 
Fossánesi. Síðani verður lagt 
til brots við verkætlanini, 
fram til middag, tá ein 

steðgur verður og øll húski 
í kommununi kunnu heinta 
plantupakkar uttanfyri 
kommunuskrivstovuna. Ar­
beitt verður síðani fram móti 
náttverða.

Heimbygdin 
gerast enn vakrari
UMHVØRVI Leygardagin var tann stóri ruddingardagurin í Hvannasunds 
kommunu, har nógv fólk tók lut. Nú verður næsta stóra takið í so 
máta – ein dagur, har bygdirnar í kommununi skulu gerast vakrari.

VAKURT
Nú fara fólk í Hvannasunds kommunu at gera bygdina vakrari, 

eftir at hon var væl og virðiliga ruddað leygardagin

Eitt mark má vera
Kristi Himmalsferðardag verður aðalfundurin hjá 
Kristiligt Lurtara- og Hyggjarafelag hildin í Kelduni

Aðalfundurin byrjar klokk­
an 15, og í sambandi við aðal­
fundin, verður almennur 
pallborðsfundur og alment 
sangmøti seinni um dagin.

Pallborðsfundurin verður 
millum klokkan 16.30 -18.00. 

Evnið er:  Mentan – at loyva 
og at lúka – er nakað mark í 
KvF?

Við pallborðið sita Bjarni 
Djurholm, formaður í løg­
tingsins mentanarnevnd, 
Solby Eliasen, programm­

leiðari í KvF, Liljan Weihe, 
tíðindaleiðari í Kvf og Uni 
Næs, formaður í Kristiligt 
Lurtara- og Hyggjarafelag.

Klokkan 19 er sangmøti í 
Kelduni í Skálafirði, har ym­
isk kór syngja.

Í Kristiligt Lurtara- og 
Hyggjarafelagi eru um 1200 
limir.

Eitt serligt eftirlitsátak 
hjá TAKS vísir, at tvær 
milliónir krónur eru út­
goldnar ov nógv í rentu­
stuðli seinastu árini. 

Eftir at lógin um 
rentustuðul bleiv broytt 
í 2009, hevur TAKS skrá­
sett øll matrikul numm­
ar, sum eru knýtt at set­
húsalánum. Síðan hevur 
TAKS vent sær til allar 
borgarar, ið fáa rentu­
stuðul fyri at vátta, hvat 
lánini verða brúkt til.

–	 Úrslitið av 
okkara eftirlitsarbeiði 
vísir, at góðar tvær 
milliónir krónur skulu 
krevjast inn aftur. 
Rentustuðulin av hesum 
lánum er somuleiðis 
steðgaður. Sostatt sparir 

landskassin uttan iva 
fleiri milliónir í rentu­
stuðli komandi árini, 
sum annars hevði verið 
útgoldin av órøttum, 
sigur Eyðun Mørkøre, 
stjóri á TAKS.

Tað eru ymiskar 
orsøkir til, at ov nógvur 
rentustuðul varð út­
goldin.

Í ávísum førum er 
rentustuðulin steðgaður, 
tí umsøkjarin ikki hevur 
svarað eftir tríggjar 
áheitanir frá TAKS ella 
hevur fingið rentustuðul 
fyri meira enn ein bú­
stað. Í øðrum førum 
er vantandi samsvar 
millum lántakara og 
sethúsaeigara. 

Heilsumálaráðið fer nú 
at skipa soleiðis fyri, at 
tey sum eru fødd í 1974 
ella seinni kunnu kopp­
seta seg ókeypis ímóti 
meslingum.  Einasta 
treyt í so máta er, at tey 
ikki hava havt meslingar 
ella eru koppsett ímóti 
meslingum.

Tilboðið um ókeypis 
koppseting er galdandi 
frá 15. mai at rokna, og 
fer úr gildi aftur 1. januar 
2013.

Meslingar eru ein 

virus, sum smittar sera 
illa. Harafturat standast 
ofta eftirsjúkur av mes­
lingum. Sum dømi kunnu 
nevnast millumoyrna­
bruni og lungnabruni. Í 
serstøkum førum kunnu 
standast álvarsamar 
eftirsjúkur sum eitt nú 
heilabruni.

Koppsetingin verður 
veitt sum ein MFR kopp­
seting, sum verjir ímóti 
meslingum, fárasjúku 
og reydlingum.

2 mió ov nógv 
í rentustuðuli

Koppseta ímóti 
meslingum 
ókeypis


